
 

 

ເສື້ອກັນຝົນສີແດງ

ມານຸ ໄດ້ເສີື້ອກັນຝົນພືນໃໝ່. ລາວອົດລໍຖ້າບໍ່ໄຫວທີ່ຈະໄດ້ໃສ່ມັນ,
ແຕ່ຝົນພັດເຮັດໃຫ້ລາວຕ້ອງໄດ້ລໍຖ້າ... ລໍຖ້າ... ແລະ ກໍ່ລໍຖ້າ.

ໃນວັນອາທິດ, ພໍ່ແມ່ຂອງມານຸ ໄດ້ຊື້ເສື້ອກັນຝົນສີແດງໃຫ້ລາວ."ແມ່,
ລູກໃສ່ເສື້ອຕອນນີ້ເລີຍໄດ້ບໍ່?" ມານຸຖາມ."ບໍ່ຟ້າວເທື່ອລູກ, ຝົນອາດໃກ້ຈະຕົກ, ແຕ່ຕອນນີ້
ທ້ອງຟ້າຍັງແຈ້ງຢູ່," ແມ່ບອກ.

ວັນຈັນ ແມ່ນເປັນມື້ທີ່ທ້ອງຟ້າແຈ່ມໃສ ແລະ ມີແສງແດດກ້າ."ມື້ນີ້ຝົນຈະຕົກບໍ່, ແມ່?" ມານຸ
ຖາມ."ບໍ່ ມານຸ, ບໍ່ແມ່ນມື້ນີ້. ຖ້າລູກນຸ່ງເສື້ອກັນຝົນ, ລູກຈະເບິ່ງເປັນຄືໂຕຕາຫຼົກເລີຍ!" ແມ່ເວົ້າ.

ວັນອັງຄານ, ທ້ອງຟ້າເປັນສີຄາມ. "ແມ່, ຕອນໃດຄຳອະທິຖານຂອງລູກຈະກາຍເປັນຈິງ?"
ມານຸຖາມ."ບໍ່ແມ່ນມື້ນີ້, ລູກເອີຍ, ມັນມີແຕ່ເມກສີຂາວກ້ອນດຽວຢູ່ເທິງທ້ອງຟ້າ!" ແມ່ເວົ້າ.

ວັນພຸດອາການຮ້ອນ. "ແມ່, ເປັນຫຍັງຝົນຄືບໍ່ຕົກ?" ມານຸຖາມ. "ລູກເອີຍ,
ແມ່ຄິດວ່າຝົນຊິຕົກໃນມໍ່ໆນີ້. ບາງທີອາດຈະແມ່ນກ່ອນທ່ຽງ," ແມ່ເວົ້າ.

ໃນວັນພະຫັດ ມານຸ ໄດ້ໄປກິນເຂົ້າປ່າ. "ແມ່, ຈະເປັນຫຍັງບໍຖ້າຝົນຕົກ?
ລູກຄວນເອົາເສື້ອກັນຝົນໄປນຳບໍ?" ມານຸຖາມ."ບໍ່ເປັນຫຍັງດອກລູກ, ມື້ນີ້ຝົນຄືຈະບໍ່ຕົກ.
ກ້ອນເມກສີຂາວນ້ອຍໆ ຍັງຢູ່ສູງເໜືອທ້ອງຟ້າພຸ້ນ," ແມ່ລາວເວົ້າ.

ວັນສຸກມີເມກຫຼາຍ."ແມ່, ມື້ນີ້ຝົນຈະຕົກບໍ່?" ມານຸຖາມຂຶ້ນດັງໆ. "ອາດຈະຕົກ, ລູກເອີຍ.
ມີກ້ອນເມກມືດດຳລອຍຕ່ຳຢູ່ເທິງທ້ອງຟ້າ," ແມ່ເວົ້າ.

ໃນມື້ວັນເສົາ ເລີ່ມມີສຽງດັງປັ້ງ!ບາດາບູ້ມ!"ແມ່, ນັ້ນແມ່ນສຽງຟ້າຮ້ອງຫວາ ທີ່ລູກໄດ້ຍິນ?
ຝົນຈະຕົກໄວໆນີ້ແມ່ນບໍ?" ມານຸ ຖາມ.

ແລະ ຫຼັງຈາກນັ້ນ ໃນທີ່ສຸດ, ຝົນກໍເລີ່ມຕົກ!"ໂອ້, ຝົນຕົກແລ້ວ, ຝົນຕົກແລ້ວ," ມານຸ ຮ້ອງເພງ,
ແລ້ວກໍແລ່ນອອກໄປທາງນອກ.

"ມານຸ ເອີ້ຍ," ແມ່ຮ້ອງຂື້ນ ແລະ ແລ່ນນຳຕາມຫຼັງລາວໄປ, "ລູກລືມເສື້ອກັນຝົນຂອງລູກ!"

ຜົນງານນີ້ແມ່ນຖືກສ້າງຂື້ນໂດຍຜ່ານການສະໜັບສະໜູນຈາກ All Children Reading: A
Grand Challenge for Development (ACR GCD) Founding Partners (United
States Agency for International Development [USAID], World Vision, ແລະ
Australian Government) ໂດຍການຮ່ວມມືກັບ Global Book Alliance.
ເຊິ່ງໄດ້ກະກຽມຈັດທຳໂດຍ The Asia Foundation ແລະ
ບໍ່ຈຳເປັນຕ້ອງສະທ້ອນເຖິງມູມມອງຂອງ ACR GCD Founding Partners ຫຼື Global
Book Alliance. ການດັດແປງ ຫຼື ການແປຜົນງານດັ່ງກ່າວນີ້ ບໍ່ຄວນຖືເປັນການແປ ACR
GCD ຢ່າງເປັນທາງການ, ແລະ ACR GCD ຈະບໍ່ຮັບຜິດຊອບຕໍ່ກັບເນື້ອໃນ ຫຼື
ຂໍ້ຜິດພາດໃດໆໃນການແປນີ້.

